
ՀՀ կառավարության որոշման նախագծի 

ՀՀ տարածքային կառավարման և ենթակառուցվածքների նախարարություն է դիմել ՀՀ պաշտպանության նախարարը՝ նախարարության հաշվեկշռում առկա մեկ միավոր ԱՇ-62 ԻՌ տիպի մխոցային ավիացիոն շարժիչն «Ավիաուսումնական կենտրոն» ՓԲԸ-ին (այսուհետ՝ Ընկերություն) տրամադրելու նպատակով։
Նախարարի գրությանը կից տրամադրվել է նաև ՀՀ կառավարության 2024թ. դեկտեմբերի  19-ի № 2037-Ն Պետական սեփականություն հանդիսացող գույքի նվիրատվության ու պետական, բյուջետային հիմնարկների տնօրինության տակ գտնվող հանրակացարանային բնակելի տարածքների նվիրատվության և հանրակացարանային բնակարանային ֆոնդի սեփականաշնորհման կարգերը հաստատելու և ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին նվեր ընդունելու լիազորություններ վերապահելու մասին որոշմամբ հաստատված կարգի համաձայն՝ ՀՀ կառավարության որոշման նախագիծ շրջանառելու համար անհրաժեշտ փաստաթղթերի փաթեթը։
[bookmark: _GoBack]Հիմք ընդունելով ՀՀ պաշտպանության նախարարության գրությունը՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Գույք նվիրելու մասին» ՀՀ կառավարության որոշման նախագիծ, համաձայն որի՝ առաջարկվում է ՀՀ պաշտպանության նախարարությանն ամրացված պետական սեփականություն հանդիսացող 9 375 000 դրամ սկզբնական և 1 500 000 դրամ մնացորդային արժեքներով ԱՇ-62 ԻՌ տիպի (գործարանային համար՝ КЛ 9314128) մխոցային ավիացիոն շարժիչը նվիրել Ընկերությանը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ԱՇ-62 ԻՌ տիպի մխոցային ավիացիոն շարժիչն Ընկերությանը նվիրելը բխում է ՀՀ կառավարության 2021-2026թթ. ծրագրի պահանջներից։
«Գույք նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։
